
fronte declivi, clypeo sat- leviter prominente, a latere viso angusto, leviter arcuato,
basi a fronte parum discreto et in linea intermedia oculorum posita, genis saltem maris
valde humilibus, bucculis aequalibus, gula brevi. Oculi oblongi, in lateribus capitis
nonnihil oblique positi, ab apice pronoti paullulum remeoti, ut margo posticus verticis
pone oculos dignoscitur, apicem versus vix divergentes, sed orbita interiore mox infra
medium leviter sinuati, sub-laeves. Rostrum apicem coxarum intermediarum attingens,
articulo primo medium xyphi paullo superante. Antennae ad summum apicem oculorum
‘interne insertae, articulo primo oblongo-obconico, apicem clypei superante. Pronotum
breviter trapeziforme, basi longitudine circiter duplo latiore, lateribus apicem versus sat
fortiter angustatis, sub-rectis, apice tota latitudine late et sat leviter sinuato subtilis-
simeque marginato, margine basali truncato, disco apicem versus leviter declivi, callis
omnino obsoletis. Scutellum basi detectum. Hemelytra explicata, membrana biareolata.
Xyphus prosterni convexus.- Mesosternum sub-horizontale, apice truncatum. Pedes
colore corporis, femoribus innotatis, posticis, saltem maris, elongatis, tibiis nigro-
spinulosis, sed punctis nigris omnino destitutis; tarsis posticis articulo tertio duobus
primis ‘conjunctim multo breviore et secundo circiter 1/, breviore.

1. Paredrocoris pectoralis Reur.

Diagnosis: Flavo-ochraceus, subtiliter pallido-pubescens vel supra sub-
glaber (an pilis divulsis?), oculis nigro-fuscis; summo margine apicali pronoti,
mesosterno apiceque rostri et articuli tarsorum ultimi fuscescentibus. Long.
d\ 3 mm.

Hagb. in Rossia meridionali (Sarepta!), D. JAKOVLEFF.

‘Descr.: Asciodemati Fieberi DoveL. et Sc. similis, differt autem notis genericis,
colore paullo obscuriore pectoreque fuscescente. Corpus oblongo-ovatum, flavo-ochra-
ceum, supra sub-glabrum (an pilae pallidae in specimine descripto detritae?), subtus
subtilissime pallido-pubescens. Caput vertice () oculo fere duplo latiore. Oculi nigro-
fusci.- Rostrum flavum, apice fuscescens. Antennae articulo secundo latitudine pronoti
basali circiter 2/; breviore, maris sat incrassato, articulo tertio secundo paullo magis
quam 1/, breviore. Pronotum basi longitudine paullo magis quam duplo latius, apice
longitudine angustius. Hemelytra corio sub-pellucido, punctis saturatius flavis praesertim
pro certo lumine distinctis consperso, vena cubitali bene discreta, membrana sub-
hyalina vel dilutissime fumata, venis flavo-ochraceis. Mesosternum fuscescens. Pedes
corpori concolores, femoribus innotatis, tibiis nigro-spinulosis, tarsis articulo ultimo
dimidio apicali fuscescente.

Gen. VI. TRAGISCOCORIS Fums.
Tragiscus Fies. olim, Plagiognathus subg. Tragiscocoris Reur.
Tab. 1, fig. 6.

Diagnosis: Corpus elongatum (3) vel oblongum (Q), pilis squamiformibus
destitutum, supra nigro-pilosum et subtiliter albido-pubescens, capite verticali,



